
	
	

	

Moeid û nie 
 
We meugeme nie mee diesel raaje 
Wie (da) ruukt, moe buite stoan 
We meugeme niemier mee de vlieger 
op raaze goan 
 
We keune me niet mier doen  
Zonder een gasboete te kraage 
En helpe, dat es zwartwirk 
Dus g’ helpt nog juust û aage 
 
En regelkes en regelkes, we goan d’ eraan kapot 
En regelkes en regelkes, ze moaken ons guulmoal zot 
 
Maan liedsen é moar 4 akkoorde 
En den tekst é moar 3 woorde 
 
Moeid û nie, draa woorde Moeid û nie, Moeid û nie 
Al da gemoei, hoe da ’t û lust  
‘k è nog 3 woorde: loat maa gerust! 
 
En moeid û nie! 
 
Hier meugeme nie parkere 
En doar betoale ‘m ons blèw 
Al die zure regelneve 
Ik luste ze.. rèw 
 
Ze schaffen af en wat dat er blaaft 
Da wordt verbode 
Ze moaken der een ierezoake van 
Van ons leve te verbrodde 
 
Aage keuze, aage keuze, da bestoa niemier 
Oas ge nog iets zelve kiest, tons èn z’û in ’t vizier 
 
Maan liedsen é moar 4 akkoorde 
En den tekst é moar 3 woorde 
 
Moeid û nie, draa woorde Moeid û nie, Moeid û nie 
Al da gemoei, hoe da ’t û lust  
‘k è nog 3 woorde: loat maa gerust! 
 
Der goa nog spel van kome, let op maan woorde 
Ik ben het beu, en ’t zijn ’t er vele beu…       
 


